
VENDIM 
Nr. 398, datë 19.6.2019 

 
PËR MIRATIMIN E DOKUMENTIT  
“STANDARDET SHTETËRORE PËR 

SPECIFIKIMET TEKNIKE TË 
INFORMACIONIT GJEOHAPËSINOR 

NË SHQIPËRI – TEMA ‘MODELI 
DIGJITAL I TERRENIT”’ 

 
Në mbështetje të  nenit 100 të Kushtetutës 

dhe të shkronjës “gj”, të pikës 2, të nenit 11, e të 
pikës 1, të nenit 16, të ligjit nr. 72/2012, “Për 
organizimin dhe funksionimin e infrastrukturës 
kombëtare të informacionit gjeohapësinor në 
Republikën e Shqipërisë”, me propozimin e 
Zëvendëskryeministrit, Këshilli i Ministrave 

 
VENDOSI: 

 
1. Miratimin e dokumentit “Standardet 

shtetërore për specifikimet teknike të 
informacionit gjeohapësinor në Shqipëri – tema 
‘Modeli digjital i terrenit”’, sipas tekstit që i 
bashkëlidhet këtij vendimi dhe është pjesë 
përbërëse e tij. 

2. Ngarkohen Autoriteti Shtetëror për 
Informacionin Gjeohapësinor (ASIG) dhe 
autoritetet përgjegjëse për krijimin, ruajtjen e 
përditësimin e të dhënave gjeohapësinore për 
ndjekjen e zbatimin e këtij vendimi. 

Ky vendim hyn në fuqi pas botimit në 
Fletoren Zyrtare. 

 
ZËVENDËSKRYEMINISTËR 

Erion Braçe 
 

STANDARDET SHTETËRORE PËR 
SPECIFIKIMET TEKNIKE 

TË INFORMACIONIT GJEOHAPËSINOR 
NË SHQIPËRI 

TEMA: MODELI DIGJITAL I TERRENIT 
 

PËRMBAJTJA 
1.  PËRSHKRIMI I STANDARDEVE  
2.  HYRJE  
2.1 Si lexohet dokumenti 
2.2 Detyrimet ligjore  
2.3 Fusha e veprimit  
3.  TEMA  

3.1 Modeli Digjital i Terrenit  
3.1.1 Përshkrimi i Nëntemës – Lartësitë: Tipat 

bazë  
3.1.1.1 Diagrami Uml  
3.1.1.1.1 Lartësitë: Tipi bazë: Numërtimet - 

Diagrami  
3.1.1.2 Katalogu i Tipologjisë  
3.1.1.2.1 Vlerat e llojit të sipërfaqes  
3.1.1.2.2 Vlerat e llojit të lartësisë së matur 
3.1.2 Përshkrimi i Nëntemës – Rrjeti i 

mbulimit i të dhënave të lartësive 
3.1.2.1 Diagrami Uml  
3.1.2.1.1 Rrjeti i mbulimit i të dhënave të 

lartësive: Të përgjithshme -  Diagrami 
3.1.2.1.2 Rrjeti i mbulimit i të dhënave të 

lartësive: Numërtimet dhe Kodlistat -  Diagrami  
3.1.2.1.3 Rrjeti i mbulimit i të dhënave të 

lartësive:  Diagrami 
3.1.2.1.4 Rrjeti i mbulimit i të dhënave të 

lartësive: Klasat e jashtme, Diagrami 
3.1.2.2 Katalogu i Tipologjisë 
3.1.2.2.1 Rrjeti i mbulimit i të dhënave të 

lartësive 
3.1.2.2.2 Rrjeti i mbulimit shtesë i të dhënave 

të lartësive 
3.1.3 Përshkrimi i Nëntemës - Elementet 

Vektor të Lartësive  
3.1.3.1 Diagrami Uml 
3.1.3.1.1 Elementet vektor të lartësive - Të 

përgjithshme -  Diagrami 
3.1.3.1.2 Elementet vektor të lartësive -  

Diagrami 
3.1.3.1.3 Elementet Vektor Të Lartësive: 

Numërtimet dhe Kodlistat - Diagrami  
3.1.3.2 Katalogu i Tipologjisë 
3.1.3.2.1 Datumi i Projektuar 
3.1.3.2.2 Izoipse 
3.1.3.2.3 Lartësia e pikës 
3.1.3.2.4 Objektet vektor të lartësive 
3.1.3.2.5 Vijat e thyerjes 
3.1.3.2.6 Vlerat e klasifikimit të lartësisë së 

pikës 
3.1.3.2.7 Vlerat e llojeve të lartësisë së pikës 
3.1.3.2.8 Vlerat e llojeve të vijave të thyerjes 
3.1.3.2.9 Zona pa informacion 
3.1.3.2.10 Zonat e kufizuara 
3.1.3.2.11 Vlerat e llojit të izoipseve 
3.1.4 Përshkrimi i Nëntemës – Lartësitë TIN 
3.1.4.1 Diagrami Uml 
3.1.4.1.1 Lartësitë-TIN: diagrami  

3.1.4.2 Katalogu i Tipologjisë 
3.1.4.2.1 Lartësitë Tin  
3.1.5 Metadata 
3.1.6 Sistemi Referencë, Njësitë e Matjes dhe 

Rrjetat Gjeografike 
Sistemet Standarde të Referimit, Njësitë e 

Matjeve dhe Rrjetet 
A.  Korniza referuese gjeodezike e Shqipërisë 
B.  Sistemet koordinative referencë sipas 

INSPIRE  
C.  Sistemet e  referencës kohore 
D.  Njësitë e matjeve 
3.1.7  Cilësia e të Dhënave 
3.1.7.1 Kompletimi - Autorizimi. (Completness-

Commission) 
3.1.7.2 Kompletimi - Përjashtimi. 

(Completeness – Omission) 
3.1.7.3 Përputhja ligjore – Përputhja 

konceptuale. (Logical consistency – Conceptual 
consistency) 

3.1.7.4 Përputhja ligjore – Përputhja me 
domain-in. (Logical consistency – domain  
consistency) 

3.1.7.5 Përputhja logjike – Përputhja e formatit. 
(Logical consistency – format  consistency) 

3.1.7.6 Përputhja logjike – Përputhja 
topologjike. (Logical consistency- Topological 
consistency) 

3.1.7.7 Saktësia e pozicionimit – Saktësia 
absolute apo e jashtme. Positional accuracy - 
absolute or external accuracy) 

3.1.7.8  Saktësia e pozicionimit - Saktësia e 
pozicionimit të të dhënave të rrjetit të rregullt 
(Gridded data position accuracy) 

4.  ANEKSE 
4.1 Katalogu i Topologjive 
4.2 Mbledhja e të Dhënave – (Data Capture) 
4.3 Kodi Epsg për Krgjsh 
 
1. PËRSHKRIMI I STANDARDEVE 
Ky dokument përmban standardet e 

specifikimeve teknike të të dhënave 
gjeohapësinore për ndërtimin e NSDI, duke u 
mbështetur në Direktivën INSPIRE. Autori i 
këtij produkti është Autoriteti Shtetëror për 
Informacionin Gjeohapësinor (ASIG). Data e 
publikimit të versionit Nr.1  është Maj 2017. 
Emërtimi i dokumentit është: 
ASIG_Standard_NSDI_2017_ DTM _v.1 ku: 

 

ASIG – Autoriteti përgjegjës për krijimin e 
standardit 

Standard – Lloji i dokumentit 
NSDI – Qëllimi i dokumentit 
2017 – Viti i krijimit 
DTM – Tema për të cilën është krijuar 

standardi: Modeli Dixhital i Terrenit. Kjo 
temë sipas nenit 11 të ligjit nr. 72/2012  
përkon me temën “Elevation” të aneksit II të 
Direktivës INSPIRE. 

v.1 – Numri i versionit të standardit 
2. HYRJE 
2.1 SI LEXOHET DOKUMENTI 
Ky material është i organizuar në katër kapituj 

kryesorë: 
1. Përshkrimi i standardeve: Në këtë pjesë 

jepet emërtimi dhe autori i standardeve. 
2. Hyrje: Në këtë pjesë jepen përshkrime dhe 

shpjegime për të kuptuar mënyrën si organizohet 
i gjithë informacioni dhe si mund të kuptohet më 
lehtë. 

3. Tema: Në këtë pjesë jepen specifikimet 
teknike për këtë temë. 

4. Anekse: Në këtë pjesë jepen informacione 
shtesë shpjeguese në ndihmë të lexuesve.  

Përmbajtja e kapitullit 3 është strukturuar në 6 
pjesë kryesore: 

1. Përshkrimi i temës:  Këtu flitet në mënyrë 
të përgjithshme për përmbajtjen e temës. 

2. Diagramet UML: Këtu jepet Përmbajtja e 
Katalogut të Tipologjive përkthyer sipas gjuhës 
UML. 

3. Katalogu i Tipologjive: Këtu shpjegohet 
struktura e temës me të gjithë elementet e saj 
përbërëse. 

4. Metadata: Këtu jepen specifikimet teknike 
për metadata-t e temës përkatëse.  

5. Sistemi Koordinativ Referencë: Këtu 
përcaktohet sistemi koordinativ referencë që 
është miratuar sipas vendimit nr. 669, datë 
7.8.2013, i ndryshuar me vendim nr. 322, datë 
27.4.2016. 

6. Cilësia e të dhënave: Këtu jepet një 
përshkrim mbi cilësinë e të dhënave të 
elementeve dhe matjes së tyre. 

Diagramet UML ofrojnë një mënyrë të 
shpejtë për të parë elementet kryesore të 
specifikimeve dhe marrëdhëniet mes tyre. 
Përkufizimi mbi llojin e objektit gjeohapësinor, 
atributet dhe marrëdhëniet janë të përfshira në 

‘Katalogun e tipologjive’ (Feature Catalogue). 
Personat të cilët kanë ekspertizë tematike, por 
nuk janë të familjarizuar me UML-në, mund ta 
kuptojnë plotësisht përmbajtjen e modelit të të 
dhënave duke u fokusuar te Katalogu i 
tipologjive. Për përdoruesit, Katalogu i 
tipologjive mund të jetë veçanërisht i dobishëm 
për të kontrolluar nëse ai përmban të dhënat e 
nevojshme për aplikacionet që ata përdorin.  

Në tabelat e mëposhtme shpjegohet 

përmbajtja dhe mënyra e organizimit të 
informacionit në tabelat e të dhënave në 
Katalogun e tipologjive. 

Tabelat nr. 1, 2, me anë të një shablloni, 
shpjegojnë mënyrën e organizimit të 
informacionit në tabelën e tipologjive dhe të 
atributeve të tyre. 

Tabela nr. 3, me anë të një shablloni, shpjegon 
mënyrën e organizimit të informacionit në 
tabelën e kod listës. 

 
Tabela 1 

Emri - Emërtimi i tipologjisë 

Përkufizimi Përkufizimi sipas direktivës INSPIRE për tipologjinë. 

Përshkrimi Shënime dhe përshkrime të tjera për tipologjinë. 

Tipi i tipologjisë Tipi i elementit që mund të jetë i këtyre llojeve: 
 «featureType» - një element që mund të jetë real në terren apo një dukuri 

abstrakte 
 «dataType» - një element tabelor që shërben vetëm si tabelë atributesh për t’u 

lidhur me një element tjetër 
 «enumeration»  «codeList» - listë e parapërgatitur vlerash ku elementi duhet të 

marrë vlerë. Enumeration nënkupton “renditje vlerash”, ndërsa codeList nënkupton 
“listë vlerash ose ndryshe kod listë”. Në dokument gjenden të shqipëruara si 
“Numërtimet dhe kodlistat”. 

  «Imported» - të dhëna të specifikuara në tema të tjera të direktivës INSPIRE. 
Në dokument gjenden “Të dhënat e importuara” 

Gjeometria Gjeometria e elementit sipas formatit vektor mund të gjendet në tri forma: pikë, 
linjë ose poligon. 

Abstrakt – kur elementi nuk është element real në terren, por konsiderohet vetëm 
si dukuri. 

Shumëllojshmëria Lloji dhe numri i vlerave që mund të marrë atributi: 
0..*  - mund të marrë shumë lloje vlerash ose asnjë vlerë 
1..*  - mund të marrë minimumi 1 vlerë ose shumë vlera 
0..1  - mund të mos marrë asnjë vlerë ose nëse merr vlerë, duhet të marrë vetëm 1 

vlerë të vetme. 
1      - duhet të marrë detyrimisht 1 vlerë 

I detyrueshëm Po – nëse atributi është i detyrueshëm të plotësohet  
Jo – nëse atributi nuk është i detyrueshëm të plotësohet 

Rol shoqërimi Në tabelën e lidhjeve “Rol shoqërimet” tregohen marrëdhëniet hierarkike ndërmjet 
elementeve të ndryshme në këtë temë, si dhe në temat e tjera. Këto marrëdhënie 
pasqyrojnë lidhjet që realizohen në skemat UML. 

Tabela 2 
ATRIBUTET  

 
   -- Emri -- 
   Emërtimi i atributit 
   -- Përkufizimi -- 
   Përkufizimi sipas direktivës INSPIRE të elementeve 
   -- Përshkrimi -- 
   Shënime dhe përshkrime të tjera për elementin 

 
[I detyrueshëm: Detyrueshmëria nëse atributi duhet të marrë vlerë, p.sh: PO]    

 

Tabela 3 

ATRIBUTET 

 

  Vlera e parë e listës së gatshme, p.sh: Ligjor    
   -- Emri -- 
   Emërtimi i vlerës 
   -- Përkufizimi -- 
   Përkufizimi sipas direktivës INSPIRE të elementeve 

 

  Vlera e dytë (etj.) e listës së gatshme, p.sh: Joligjor    
   -- Emri -- 
   Emërtimi i vlerës 
   -- Përkufizimi -- 
   Përkufizimi sipas direktivës INSPIRE të elementeve 

 
2.1.1 KARAKTERISTIKAT E <<VOIDA-

BLE>> DHE SHUMËLLOJSHMËRIA 
Stereotipi <<voidable>> përdoret për të 

përshkruar ato përkatësi të objekteve 
gjeohapësinore që mund të jenë ose mund të 
mos jenë të pranishme në grupet e të dhënave 
gjeohapësinore, edhe pse mund të ekzistojnë në 
botën reale. Kjo nuk do të thotë që këtyre 
përkatësive duhet t’u jepet një vlerë. 

Për të gjitha përkatësitë e përcaktuara për 
objektet gjeohapësinore duhet të paraqitet një 
vlerë – ose vlera përkatëse (nëse është e 
disponueshme në grupin e të dhënave që 
mirëmbahet nga ofruesi i të dhënave), ose vlera 
‘void’. Një vlerë void nënkupton që nuk ekziston 
një vlerë përkatëse në grupet e të dhënave 
gjeohapësinore që mirëmbahen nga ofruesi i të 
dhënave ose që asnjë vlerë përkatëse nuk mund 
të nxirret nga vlerat ekzistuese. 

Arsyeja e përdorimit të vlerës void duhet të 
paraqitet kurdo që të jetë e mundur duke 
përdorur një nga vlerat e listuara në kod listën 
Vlera e Arsyes së Pavlefshmërisë (Void Reason 
Value). 

Stereotipi <<voidable>> nuk jep informacion 
nëse karakteristika ekziston apo jo në botën 
reale. Kjo shprehet duke përdorur shumëlloj-
shmërinë: 

Nëse një karakteristikë mund të ekzistojë apo 
mund të mos ekzistojë në botën reale, vlera 
minimale do të përcaktohet si 0. P.sh. nëse një 
adresë ka apo nuk ka një numër shtëpie, 
shumëllojshmëria e përkatësisë përkatëse do të 
jetë 0..1. 

Nëse për një karakteristikë të caktuar ekziston 
të paktën një vlerë në botën reale, vlera minimale 
do të përcaktohet si 1. P.sh. nëse një njësi 
administrative ka gjithmonë të paktën një emër, 
shumëllojshmëria e përkatësisë përkatëse do të 
jetë 1..*. 

2.1.2 NUMËRTIMET DHE KOD LISTAT 
(ENUMERATION AND CODELIST). 

Kod listat modelohen si klasa në skemat e 
aplikimit, por vlerat e tyre menaxhohen jashtë 
skemave të aplikimit. Në kod listë, ‘vlera të tjera’ 
përcakton llojin e përmbajtjes së kod listës, e 
përcaktuar specifikisht si më poshtë: 

‘jo’ përfaqëson kod lista që përmbajnë vetëm 
vlera të specifikuara në këtë rregullore. 

‘të kufizuara’ përfaqëson kod lista që 
përmbajnë vlera të specifikuara në këtë rregullore 
dhe vlera të tjera të limituara të përcaktuara nga 
ofruesi i të dhënave. 

‘të hapura’ përfaqëson kod lista që 
përmbajnë vlera të specifikuara në këtë rregullore 
dhe vlera shtesë në çdo nivel, të përcaktuara nga 
ofruesi i të dhënave. 

‘po’ përfaqëson kod lista që përmbajnë vlera 
të përcaktuara nga ofruesi i të dhënave. 

Vlerat shtesë të përcaktuara nga ofruesit e të 
dhënave nuk duhet të zëvendësojnë apo të 
modifikojnë vlerat ekzistuese të përcaktuara në 
rregullore. 

Në rastin kur ofruesit e të dhënave do të 
përdorin kod lista me vlera jo të përmbajtura në 
rregullore, ofruesit janë të detyruar t’i bëjnë këto 
vlera bashkë me përkufizimet e tyre, të 
disponueshme në një regjistër. Kjo do të 
mundësojë që dhe përdoruesit e tjerë t’i kuptojnë 
këto vlera dhe të kenë mundësi t’i përdorin. 

2.1.3 PARAQITJA E DIMENSIONIT  
KOHOR 

Skemat e aplikimit përdorin atributin “Fillimi i 
Ciklit Jetësor” dhe “Përfundimi i Ciklit Jetësor” 
për të regjistruar jetëgjatësinë e një objekti 
gjeohapësinor. 

Atributi “Fillimi i Ciklit Jetësor” specifikon 
datën kur versioni i objektit gjeohapësinor është 
futur apo ndryshuar në grupin e të dhënave 
gjeohapësinore (në sistem). Atributi “Fillimi i 
Ciklit Jetësor” specifikon datën kur versioni i 
objektit gjeohapësinor është zëvendësuar apo 
tërhequr nga grupi i të dhënave gjeohapësinore 
(në sistem). Këto vlera kohore nuk kanë të bëjnë 
me karakteristikat kohore të objektit në botën 
reale. 

Ndryshimet që bëhen në atributin “Fillimi i 
Ciklit Jetësor” nuk shkaktojnë ndryshime në 
atributin “Fillimi i Ciklit Jetësor”.  

Shënim i rëndësishëm: 
Disa terma në Katalogun e tipologjive, si p.sh. 

FeatureType, DataType etj., nuk janë përkthyer 
qëllimisht në gjuhën shqipe. Qëllimi parësor 
është që të mos humbasin kuptimin gjatë 
përkthimit dhe së dyti të përdoret një gjuhë unike 

sipas termave të Direktivës INSPIRE. 
2.2 DETYRIMET LIGJORE 
Në bazë të ligjit nr. 72/2012, neni 16, “Për 

organizimin dhe funksionimin e Infrastrukturës 
Kombëtare të Informacionit Gjeohapësinor në 
Republikën e Shqipërisë”, ASIG është përgjegjës 
për krijimin e standardeve për secilën nga temat e 
përcaktuara në ligj (neni 11), në përputhje me 
standardet evropiane (direktiva INSPIRE).  

Standardet teknike të të dhënave 
gjeohapësinore për krijimin e NSDI në Shqipëri 
janë përshtatur nga specifikimet teknike të 
temave përkatëse në direktivën INSPIRE. Për 
implementimin e direktivës, kërkohet që të gjithë 
aktorët të zbatojnë disa standarde të përbashkëta, 
të cilat mundësojnë ndërveprimin e shërbimeve 
dhe harmonizimin e të dhënave. 

Standardet (Rregullat e implementimit - IR) 
duhet të krijohen për fushat e mëposhtme:  

- Metadata – në këtë fushë direktiva 
përcakton standardet se si duhen të jenë 
metadatat. Ky standard është unik dhe i 
aplikueshëm për të gjitha institucionet ose palët e 
treta (siç është e përcaktuar në fushën e veprimit 
të kësaj direktive), të cilët do të implementojnë 
këtë direktivë. 

- Specifikimi i të dhënave – standardet e 
kësaj kategorie përfshijnë të gjitha atributet e 
objekteve të ndryshme që do të publikohen. 
INSPIRE ka përcaktuar disa atribute bazë të cilat 
do të shërbejnë për publikimin e të dhënave të 
ndryshme. Vendet e ndryshme, në varësi të 
ligjeve ose të nevojave të brendshme, mund të 
shtojnë atribute të tjera për t’i bërë sa më të 
përdorshme të dhënat. Të gjitha të dhënat që do 
të shtohen duhet të jenë të dokumentuara dhe të 
miratuara nga institucionet në rolin e autoritertit 
publik përgjegjës. 

2.3 FUSHA E VEPRIMIT 
Të gjitha autoritetet publike, kompani private 

apo individë që mbajnë ose përpunojnë të dhëna 
gjeohapësinore për llogari të institucioneve 
publike, janë të detyruar t’i nënshtrohen kësaj 
rregulloreje. 

Bazuar në modelet e proceseve të biznesit, 
sistemi i propozuar nga direktiva INSPIRE ka 
proceset dhe ciklin jetësor si më poshtë: 

Figura 1 

Planifikimi – Është procesi gjatë të cilit 
krijohen strukturat e të dhënave të nevojshme 
për të publikuar informacionin në portal. 
Rezultatet e këtij procesi janë modelet e 
ndryshme të të dhënave.  

Vlerësimi – Është procesi gjatë të cilit të 
dhënat ekzistuese testohen kundrejt modelit. 
Rezultati i këtij procesi do të jetë certifikimi i të 
dhënave ose nevoja për të modifikuar të dhënat 
që të përshtaten me modelet e përcaktuara gjatë 
procesit të vlerësimit. 

Procesimi – Është procesi gjatë të cilit 
mblidhen dhe modifikohen atributet e të 
dhënave për të prodhuar informacion 
kuptimplotë. Manipulimi i tyre bëhet kundrejt 
modeleve të përcaktuara gjatë planifikimit. 
Rezultatet e këtij procesi janë bashkësi të 
dhënash gati për t’u publikuar. 

Shpërndarja – Është procesi gjatë të cilit të 
dhënat vihen në dispozicion për përdoruesit 
(qytetarët, autoritetet publike, organizatat ose 
palët e treta). Përdoruesi mund të shkarkojë, të 
përdorë, të analizojë ose të citojë të dhënat. 
Publikimi i të dhënave bazohet në modelet e 
ndryshme të përdorimit. 

Zbulimi – Është proces i vazhdueshëm gjatë 
të cilit zbulohen të dhëna të reja ose të dhëna 
jocilësore në të dhënat e publikuara. 

Analiza – Është procesi i analizimit të të 
dhënave të evidentuara në fazën e zbulimit. Gjatë 
këtij procesi merret vendimi çfarë do të bëhet më 
të dhënat që janë evidentuar. 

Përditësimi – Është procesi kur propozohet 

shtimi, modifikimi ose fshirja e të dhënave. Ky 
proces regjistrohet nga procesi i analizimit të të 
dhënave ekzistuese dhe të publikuara. 

Arkivimi – Është procesi gjatë të cilit 
bashkësitë e të dhënave që nuk nevojiten të 
aksesohen arkivohen duke u bazuar në standarde 
lokale dhe në legjislacionin në fuqi të vendeve ku 
implementohet. Rezultat i këtij procesi janë të 
dhënat që bëhen të paaksesueshme për publikun, 
me akses vetëm nga autoritetet specifike. Këto të 
dhëna vazhdojnë të ruhen për arsye të 
përputhshmërisë me kuadrin ligjor në fuqi ose 
me standardet specifike.  

Shkatërrimi – Është procesi gjatë të cilit të 
dhënat bëhen të parikuperueshme. Ky proces 
bazohet në standarde lokale ose në legjislacione 
në fuqi. 

3. TEMA 
3.1 MODELI DIXHITAL I TERRENIT 
PËRMBLEDHJE  
Lartësitë e sipërfaqes së një terreni, qoftë 

tokësorë ose barimetrike në natyrë, është një nga 
përshkruesit më të rëndësishëm të morfologjisë 
së Tokës. Tema e të dhënave të Modeli Dixhital i 
Terrenit përfshin modelet dixhitale të lartësisë 
për tokën, akullin dhe sipërfaqet oqeanike për 
lartësitë tokësore dhe barimetrike, si dhe për vijat 
bregdetare. 

Të dhënat e Modelit Dixhital të Terrenit po 
përdoren në një gamë të gjerë aplikimesh si fusha 
e inxhinierisë civile, shkenca për Tokën 
(veçanërisht harta e përmbytjeve), planifikimi dhe 
menaxhimi i burimeve, fotogrametria (në veçanti 

ortoimazheria) dhe qëllime ushtarake (mbrojtja), 
e cila është e reflektuar te rastet e përdorimit, që 
drejtojnë procesin e specifikimit të të dhënave.  

Qëllimi kryesor i Modelit Dixhital të Terrenit 
është dhënia e një vlere të matur të lartësisë duke 
iu referuar një origjine të specifikuar (Referencë 
Vertikale ose Datumi). Kjo vlerë e matur mund të 
jetë kuotë (kur vlera matet në drejtim të kundërt 
të fushës së gravitetit të Tokës) ose thellësi (kur 
vlera matet në drejtim të fushës së gravitetit). 
Prandaj ato ndajnë parimet bazë të modelimit. 
Modelet e integruara të tokës-detit mund të jepen 
duke përdorur një vlerë të matur, të lartësisë ose 
thellësisë, referuar një reference të njohur 
vertikale. Kur një vlerë e matur e lartësisë 
përshkruan sipërfaqen e zhveshur të tokës ose 
fundit të detit modeli përkatës quhet Modeli 
Dixhital i Terrenit (DTM). Kur një vlerë e matur e 
lartësisë përfshin kuotat e objekteve të pranishme 
në sipërfaqe (p.sh. bimësia, objektet e krijuara 
nga dora e njeriut) modeli përkatës quhet Modeli 
Dixhital i Sipërfaqes (DSM).  

Në linjë me teknologjitë ekzistuese janë dhënë 
tri metoda të përfaqësimit gjeohapësinor: rrjeti i 
rregullt (grid), si një kusht i detyrueshëm, 
gjithashtu vektori dhe rrjeti i parregullt i 
trekëndëshave (TIN), si kushte jo të 
detyrueshme. Secila prej tyre përshkruhet në një 
paketë të veçantë. Përveç kësaj, elementet e 
përgjithshme të modelimit, si numërtimet apo 
kodlistat dhe shërbimet e përgjithshme 
(dataType) përfshihen në skemën e aplikimit të 
llojeve të të dhënave. 

Specifikimet e të dhënave për Modelin Dixhital 
të Terrenit përfshijnë paraqitjen e rrjetit të rregullt 
(grid), gjerësisht të përdorur, i cili bazohet në një 
gjeometri mbulimi, duke treguar vlerat e lartësive 
te pikat e një rrjeti të rregullt të rektifikuar 
(korrektuar). Për qëllime ndërkombëtare 
(paneuropiane) dhe ndërkufitare specifikimi i të 
dhënave rekomandon përdorimin e një rrjet 
specifik të përbashkët bazuar në koordinatat 
gjeodezike ETRS89 (e ngjashme me të dhënat e 
specifikimeve të Ortoimazherisë). 

Në rastin e modelit të vektorit, ky specifikim 
të dhënash lejon përdorimin e gjeometrive 2-D 
ose 2.5-D. Në rastin e parë komponenti vertikal i 
koordinatave jepet si një atribut i një objekti 
gjeohapësinor dy dimensional, ndërsa në rastin e 
dytë të gjitha pikat në grupin e të dhënave të 

lartësisë shprehen duke përdorur tri koordinata, 
ku vlera e lartësisë përcakton koordinatën Z (të 
tretë). Modeli vektorial përbëhet nga lartësia e 
tokës dhe elementet e batimetrisë në formën e 
pikave me lartësi, izoipseve, si dhe vijave të 
thyerjeve. Këto elemente njihen mirë nga hartat 
topografike ose detare.  

Forma tjetër alternativë e përfaqësimit 
gjeohapësinor specifikuar në INSPIRE është 
rrjeti i parregullt i trekëndëshave TIN, ku një 
grup elementesh gjeometrike (pika kontrolli, viza 
thyerje etj.,) që përfaqësojnë terrenin mblidhen 
bashkë. Paraqitja e të dhënave gjeohapësinore 
sipas këtij formati për këtë standard është 
opsionale. Ky grup mund të përdoret më vonë 
për të llogaritur një sipërfaqe duke ndjekur 
rregullat dhe metodat e trekëndëshave. 

Ndërveprimi mbështetet duke harmonizuar 
elementet e metadatave, rekomandimet për 
cilësinë e të dhënave, dhe kodimet e përcaktuara 
për të lehtësuar shkëmbimin e të dhënave. 
Kodimi i parazgjedhur është GML. Të dhënat e 
rrjetit të rregullt të lartësive tokësore dhe lartësive 
barimetrike kodohen duke përdorur Mbulimin 
GML (Gjuha e Përcaktimit Gjeografik - 
Geography Markup Language). Më të parat 
(lartësitë tokësore), vlerat e lartësisë tokësore 
mund të jepen në mënyrë të alternuar duke 
përdorur skedarët e jashtëm në format TIFF. Për 
të fundit, vlerat batimetrike mund të përdoret në 
mënyrë opsionale, një skedar në përputhje me 
formatin standard BAG i Organizatës 
Hidrografike Ndërkombëtare, si një skedar i 
jashtëm për të dhënë vlerat e lartësisë. Vetëm 
metodat e kompresimit të të dhënave, që nuk 
çojnë në humbjen e të dhënave janë të vlefshme.  

 
PËRKUFIZIME 
1. 2-D 
Koordinata hapësinore dydimensionale. 

Shembull -  Dimensionet X dhe Y. Shënim - Në 
paraqitjen 2-D vlera e lartësisë përfshihet si një 
vlerë atributi i objektit gjeohapësinor 
(përfaqësimi vektorial). 

2. 2.5-D 
Koordinata hapësinore dydimensionale, ku 

vlera e lartësisë paraqitet nga një koordinatë 
shtesë e tretë (z). Shënim 1: Ndryshe nga 
paraqitja e saktë 3-D, koordinata e vërtetë Z nuk 
është pjesë e strukturës të të dhënave. Paraqitja 

2.5-D mund të përdoret për llogaritjen e 
sipërfaqeve, por nuk mund të përdoret për 
volumet e llogaritura. Shënim 2: Nga një 
këndvështrim matematikor modelet e lartësisë 
2.5-D  janë funksione të tilla f(x y) ku çdo pikë 
P(x y) lidhet në mënyrë unike me një objekt f(x 
y)=z. Prandaj, format e terrenit si ngritjet nuk 
mund të modelohen, pasi një pozicion 
gjeohapësinore mund të shoqërohet vetëm me 
një vlerë të matur të lartësisë. 

3. Dimensioni i koordinatave 
Numri i matjeve ose boshtet që duhen për të  

përshkruar një pozicion në një sistem 
koordinativ [ISO 19107:2005]. 

4. Mbulimi (Coverage) 
Funksionet “Coverage” përdoren për të 

përshkruar karakteristikat e një fenomeni të botës 
reale që zhvillohet në kohë dhe /ose hapësirë. 
Shembuj tipikë janë temperaturat, lartësitë, 
precipitimet, imazheria etj. Një “Coverage” 
përmban një grup vlerash, të cilat shoqërohen me 
një element gjeohapësinor, kohor, kohor-
hapësinor, në përputhje me ISO 19123:2007. 
Shënim 1: Me fjalë të tjera, mbulimi është një 
tipar që ka vlera të shumta për çdo lloj atributi, 
ku çdo pozicion direkt brenda paraqitjes 
gjeometrike të tiparit ka një vlerë teke për çdo 
lloj atributi. Një vlerë e matur lartësie mund të 
jetë një nga llojet e atributit. 

5. Thellësia 
Vlera e Lartësisë së matur përgjatë një vije 

pingule në një drejtim që përputhet me fushën e 
gravitetit të Tokës (tatëpjetë). Shënim 1: Ky 
përkufizim shmang me qëllim referimin e 
termave  kompleksë gjeodezikë. Nevojitet 
specifikimi i drejtimit në të cilin është matur vlera 
e lartësisë. 

6. Modeli Dixhital i Lartësisë (DEM) 
Modeli Dixhital i Sipërfaqes (DSM) ose 

Modeli Dixhital i Terrenit (DTM). 
7. Modeli Dixhital i Sipërfaqes (DSM) 
Modeli që përshkruan formën 

tredimensionale të sipërfaqes së Tokës, përfshirë 
të gjitha tiparet statike të vendosura mbi të. 
Fenomenet e përkohshme nuk formojnë pjesë të 
sipërfaqes, por për shkak të vështirësive teknike 
në heqjen e tyre disa prej tipareve mund të jenë 
të pranishme edhe në sipërfaqe. 

Shembulli 1: Bimësia, ndërtesat dhe urat janë 
shembuj të tipareve statike. Shembulli 2: 

Makinat, kamionët dhe tipare të tjera dinamike 
janë shembuj të fenomeneve të përkohshme. 
Shënim 1: Për sipërfaqet DSM që përshkruajnë 
bazamentin e trupave ujorë  (p.sh. tabani i detit) 
dhe ato tipare të vendosura mbi to, trupat ujorë 
nuk konsiderohen si pjesë të sipërfaqes së 
zhveshur të Tokës. Si rrjedhojë, ato përjashtohen 
nga DSM-ja. Shënim 2: Për sipërfaqet DSM ku 
çdo fenomen i përkohshëm nuk është filtruar 
dhe përjashtuar, devijimet duhet të shpjegohen 
në metadata. 

8. Modeli Dixhital i Terrenit (DTM) 
Sipërfaqja që përshkruan formën 

tredimensionale të sipërfaqes së zhveshur të 
Tokës, duke përjashtuar aq sa është e mundur 
çdo tipar tjetër të vendosur mbi të. 

Shembull:  Ndërtesat, urat ose bimësia nuk 
formojnë pjesë të një DTM-je. Shënim 1: Për 
sipërfaqet DTM që përshkruajnë bazamentin e 
trupave ujorë (p.sh. tabani i detit) dhe ato tipare 
të vendosura mbi to, trupat ujorë nuk 
konsiderohen si pjesë të sipërfaqes së zhveshur të 
Tokës. Si rrjedhojë, ato përjashtohen nga DTM-
ja. Shënim 2: Për sipërfaqet DTM ku çdo tipar në 
sipërfaqen e zhveshur të Tokës nuk është filtruar 
dhe përjashtuar plotësisht, devijimet duhet të 
shpjegohen në metadata. 

9. Pozicioni direkt 
Pozicioni i përshkruar nga një grup i vetëm  i 

koordinatave brenda një sistemi referues 
koordinativ [ISO 19107:2005]. 

10. Domain 
Nënkupton një bashkësi vlerash të mirë 

përcaktuara, në përputhje me ISO/TS 
19103:005. Shënim 1:     Në rastin e një mbulimi 
të lartësisë, domain është struktura e mirë 
përcaktuar ku një mbulim është definuar. Me 
fjalë të tjera, pozicionimi ku jepen vlerat e 
lartësisë. 

11. Lartësia 
Vlerat e dimensionit vertikale të një objekti 

gjeohapësinor, që përfitohet nga një matje 
absolute referuar një të sipërfaqe të mirë 
përcaktuar, e cila në përgjithësi konsiderohet si 
origjinë. 

Shembull 1: Kuota dhe thellësia janë tipare të 
lartësisë. Shembull 2: Gjeoidi ose niveli mesatar i 
detit janë shembuj të sipërfaqeve të  konsideruara 
si origjinë për vlerat e lartësisë.  Shënim 1: Termi, 
siç përdoret në këtë specifikim, integron të gjitha 

matjet absolute të dimensioneve të kushtëzuara 
nga përbërësi vertikal, duke pasur ose pozicion 
ngjitës (lartësia) ose drejtim zbritës (thellësia). 
Interpretime të tjera të termit do të shmangen. 
Shënim 2: Termi nuk përfshin lartësitë relative të 
objektit gjeohapësinor me referencë tek objektet 
e tjera gjeohapësinore. 

12. Kuota 
Vlera e  Lartësisë se matur përgjatë një vije 

pingule në drejtim të kundërt me fushën e 
gravitetit të Tokës (përpjetë). Shënim 1: Ky 
përkufizim shmang me qëllim referimin e 
termave kompleksë gjeodezikë. Nevojitet 
specifikimi i drejtimit në të cilin është matur vlera 
e lartësisë. 

13. Gamë 
Një grup vlerash atributesh e karakteristikash 

të shoqëruara nga një funksion me elemente të 
domain-it të një mbulimi [ISO 19123]. Shënim 1: 
Në rastin e një mbulimi të lartësisë, shtrirja  është 
mbledhja e vlerave të lartësisë, të cilat njihen për 
vendndodhjet e përfshira brenda domain-it. 

14. Reference Sistemi Koordinativ – CRS 
Sistemi koordinativ referencë në të cilin 

mbështeten matjet gjeodezike. 
15. Rrjet koordinativ i rektifikuar 

(transformuar)’  
Nënkupton një rrjet koordinativ për të cilin ka 

një transformim afin përkatës mes koordinatave 
të rrjetit dhe koordinatave të një sistemi referimi 
koordinativ. 

3.1.1 PËRSHKRIMI I NËNTEMËS – 
LARTËSITË: TIPET BAZË 

Përshkrimi: 
Modeli Dixhital i Terrenit përshkruan modele 
dixhitale për përshkrimin e tokës, akullit dhe  
sipërfaqeve oqeanike për sa i përket 
informacionit të lartësisë tokësore (kuotat) që 
lidhet me gravitetin absolut dhe informacionit 
për të dhënat batimetrike (thellësitë). 

Kjo temë Tema përfshin: 

- Lartësinë tokësore (domethënë lartësitë në 
sipërfaqen toka), paraqiten si: 

- Modelet Dixhitale të Terrenit (DTM) që 
përshkruajnë formën tredimensionale të 
sipërfaqes së Tokës (topografia e sipërfaqes së 
tokës). 

- Modelet Dixhitale të Sipërfaqes (DSM) që 
specifikojnë gjeometrinë tredimensionale 
përfshirë çdo tipar mbi tokë, për shembull 
bimësia, ndërtesat dhe urat. 

- Të dhënat batimetrike, për shembull  një 
rrjet i rregullt model i tabanit të detit. 

Modeli i të dhënave i përfshirë në këtë 
specifikim synon të përshkruajë formën 
tredimensionale të sipërfaqes së Tokës për sa i 
përket vlerave të matura të Lartësive, si ato të 
kuotave ose të thellësive. Të dy vlerat i 
nënshtrohen dimensionit fizik vertikal, që matet 
përgjatë vijave pingule nga një sipërfaqe të mire-
përcaktuar, siç është gjeoidi ose një nivel i mirë-
përcaktuar i ujit. 

VLERAT E MATURA TË LARTËSISË: 
KUOTA DHE THELLËSIA 

Modelet e të dhënave të përfshira në këtë 
specifikim synojnë përshkrimin e formës 
tredimensionale të sipërfaqes së Tokës për sa i 
përket vlerave të matura të Lartësisë, ato  kuotës 
ose thellësisë. Të dyja vlerat janë të kushtëzuara 
nga dimensioni vertikal fizik, i cili matet përgjatë 
vijes pingule nga një sipërfaqe e mirë përcaktuar, 
siç është gjeoidi ose një nivel specifik i ujit.  

Orientimi i boshteve pozitive është ana e 
kundërt  e  fushës së gravitetit të Tokës në rastin 
e vlerës së kuotës (lartë) dhe në përputhje me 
fushën e gravitetit të Tokës në rastin e vlerës së 
thellësisë (poshtë). Si rrjedhojë, kuotat janë 
pozitive mbi sipërfaqen e konsideruar si origjinë, 
ndërsa thellësitë janë pozitive poshtë saj, siç 
tregohet në figurën e radhës. 

 



Fletorja Zyrtare 
 

Viti 2019 – Numri 92 

 

Faqe|6549 

 
Figura 4 – Matja e vlerës së lartësisë. 

 

Siç konstatohet nga më sipër, lartësitë e tokës dhe batimetria përfshihen në këtë specifikim. 
Të dy llojet e të dhënave konsiderohen në këtë specifikim si elementet thelbësore të nëntemave të 
Modelit Dixhital të Terrenit. Më poshtë paraqiten në mënyre skematike konceptet  kryesore të kësaj 
teme. 
 

 

Figura 5 – Shembull: Përshkrimi i lartësisë së tokës. 

Figura 6 - Shembull Përshkrimi i shtratit të detit. 

 

 

Figura 7 – Shembull: Përshkrimi i bazamentit të një trupit ujore.  

Figura 8 – Shembull: Përshkrimi i shtratit të një lumi të lundrueshëm. 

 

MODELET E INTEGRUARA TOKË-DET 
Lartësia e tokës dhe të dhënat batimetrike mund të kombinohen në të njëjtin grup të dhënash duke 

përdorur vlera të ndryshe (kuota ose thellësi), të cilat jepen si referencë shumë shpesh për sisteme të 
ndryshme koordinatash vertikale). Megjithatë, kur ka të bëjë me raste të caktuara përdorimi dhe aplikimi 
është e nevojshme dhënia e një sipërfaqeje të vetme të Tokës. Kjo bëhet veçanërisht e rëndësishme në 
zonat bregdetare, ku pamja e integruar e tokës dhe zonave të zhytura në ujë është shumë e dobishme. 

Ky specifikim mbështet përshkrimin e këtij lloj modeli për sa i përket një karakteristike të vetme 
lartësie (qoftë kuotë ose thellësi), duke iu referuar vetëm një reference vertikale. 
 

 
Figura 9 – Shembull: Përshkrimi i një modeli të integruar tokë-det. 

SIPËRFAQET E TERRENIT 
Pavarësisht nëntemave të lartësisë të paraqitura në një grup të dhënash, dy koncepte të formës 

tredimensionale të sipërfaqes së Tokës janë të mundshme: 
- Modeli Dixhital i Terrenit (DTM), i cili përshkruan sipërfaqen e zhveshur të Tokës, duke 

përjashtuar çdo tipar të vendosur mbi të. 
- Modeli Dixhital i Sipërfaqes (DSM), i cili përshkruan sipërfaqen e Tokës duke përfshirë të gjitha 

tiparet statike të vendosura mbi të (si përjashtimi i një fenomeni të përkohshëm / dinamik). 
Shënim:  Këtu përdoren konceptet bazë të DTM dhe DSM. Në praktike, të dhënat reale mund të 

kenë devijime disi nga situata e imagjinuar, për shkak të kufizimeve teknike në procesin e prodhimit. 
Modeli Dixhital i Lartësisë (DEM) mbulon të dyja koncepte që përmendem më sipër. 
 

 

Figura 10  –  Modelet dixhitale të lartësisë (DEM): Diferenca mes DTM dhe DSM. 

 

3.1.1.1 DIAGRAMI UML  
3.1.1.1.1 Lartësitë: Tipi bazë: Numërtimet – Diagrami 
 

 
 

Figure 1: Lartësitë - Tipi bazë: Numërtimet 

